
Herbert Cambridge Elementary School 

5055 20th Place SW 

Naples FL, 34116 

Telefòn: (239) 377-6700 

Faks: (239) 377-6701  

Sit Entènè Lekòl la: https://collierschools.com/HCE 

 

Swiv nou nan Facebook e X @HCEotters  



 

Deklarasyon Misyon HCE 

Nan Herbert Cambridge Elementary, nou pasyone pou enspire konpetans sou sans 

dirijans, anbrase relasyon fanmi ki fò, epi ankouraje yon kominote favorab. 

Deklarasyon Vizyon HCE 

Nan Otters, vizyon nou se pou gide e motive elèv pou rive acheve pi gwo potansyèl 

akademik e dirijans yo, ni nan klas, ni andeyò klas. 

 

Enfòmasyon Kontak pou Herbert Cambridge School 

 

  Manb Pèsonèl Nimewo Telefòn 
Enfòmasyon Jeneral 

Responsab liy chanjman nan 

transpòtasyon 

Biwo Prensipal 

Mirtha Ortega, Sekretè Jeneral 

Lucia Lorenzo, Sekretè Jeneral 

377-6700 

Administrasyon 
Sarah Barber, Direktris 377-6704 

Dawn Jones, Asistan Direktris 377-6702 

Sipèvizè Biwo Marisol Chevere-Diaz 377-6703 

Konseye eskolè Cara Denny 377-6706 

Dosye patisipasyon e Elèv Stephanie Ramirez, Sezi Done 377-6705 

Pwogram ESE 
Candace Parker, Espesyalis 

Pwogram ESE 
377-6811 

Antrenè Alfabetizasyon Lauren Fisher 377-6700 

Antrenè Matematik Cristina O’Brien 377-2267 

Sèvis Kafeterya/nitrisyon Craig Miller, Asistan Sipèvizè 377-6700 

Adjwen pou Relasyon Lajenès Cpl. Craig Shanks 377-6700 

Klinik Eskolè Anne Hebel 377-6700 

 

Nou prepare manyèl sa a pou ofri chak fanmi Herbert Cambridge Elementary School 

enfòmasyon konsènan règleman e pwosedi ki te etabli pou kreye yon anviwònman 

enstiksyon sekirize pou elèv ou yo. 

 

Lè pou Herbert Cambridge Elementary School 

7:15 AM -3:30 PM Lè Biwo 

7:45 AM – 8:20 AM Elèv rive 

8:20 AM Klòch Sonnen Pou Moun ki Anreta 

11:00 AM -12:10 AM Rekreyasyon/Lè Repa pou elèv 

Konsilte avèk pwofesè pitit ou sou lè 

espesifik pou repa pou chak klas. 

2:50 PM Elèv Lage  

(11:50 -Elèv Lage Bonè) 

 

 



 

Pwosedi Arive e Ranvwa 

Detay sou Arive 

Nou ouvè lekòl la pou elè a 7:45 AM.  Pa genyen adilt pou sipèvize timoun yo anvan lè 

sa a.  elèv kapab rive ant 7:45 AM-8:20 AM. 

Yon fwa elèv la rive, li kapab: 

• Pran dejene nan kafeterya a 

• Chita deyò klas li kote yo deziyen pou sa nan koulwa yo 

Nan maten, yo kapab depoze elèv nan liy pou machin nan, ki lokalize nan kote agoch 

lekòl la.  Elèv ki mache oswa monte bisiklèt kapab rantre nan lekòl la nan kote pou 

mete bisiklèt la.  Fanmi kapab mache avèk pitit yo nan antrans lekòl la.  Nan antrans 

lan, se sèlman elèv ki kapab rantre andedan lekòl la.  Si yon adilt ta renmen rantre nan 

lekòl la, yo pral mande pou l ale nan biwo devan an epi prezante foto ID li pou l siyen. 

 

Detay sou Ranvwa 

Elèv pral lage a 2:50pm e se yon pwofesè ki pral gide yo nan destinasyon respektif yo: 

bis, espas pou mache, espas pou pran elèv ki prale nan machin, Grace Place, oswa 

pwogram aprè lekòl la (kafeterya). 

Tanpri vin pran pitit ou ALÈ.  Nou pa genyen manb pèsonèl pou sipèvize pitit ou aprè 

lekòl lage.  Nou mande pou ou respekte manb pèsonèl HCE yo e vini alè.  Si lè pou vin 

pran timoun nan pa bon pou ou, nou mande pou chèche fè lòt aranjman pou pitit ou 

tankou avèk YMCA oswa Grace Place pou swen aprè lekòl oswa antann ou avèk 

manb fanmi yon lòt elèv pou pase pran pitit ou.  Si se yon lòt moun k ap pran timoun 

nan pou ou, fè efò pou non l nan lis moun ou otorize nan Focus la epitou rele biwo 

devan an nan 377-6700 pou notifye manb pèsonè yo sou chajman an. 

Nou mande pou paran pa siyen pou elèv aprè 2:30 PM paske sa a kapab kontrarye 

yon pwosesis sekirize e òdone. 

Pwosedi sou Lage Bonè 

Yo ranvwaye elèv a11:50pm epi yon pwofesè gide yo nan destinasyon respektif yo.  

Paran, nou mande pou swiv tout pwosedi regilye ranvwa yo.  Rele biwo a pou nenpòt 

chanjman nan transpòtasyon anvan 11:15 AM.  

Jounen Lapli/Zèklè nan Espas Powsedi a 

Yo ranvwaye elèv ki prale nan machin nan ki pran Koub ki la pou sa a.  Yo libere elèv k 

ap mache nan biwo devan an sèlman si genyen yon paran/responsab prezan.  Yo pral 

retni elèv k ap mache yo nan biwo prensipal la jiskaske alam pou zèklè a fèmen. Nou 

pral fè konnen atravè tèks mesaj si n ap lage bonè akoz lapli, asire ke ou resevwa 

mesaj tèks mesaj lekòl la. 

 



Chanjman nan Transpòtasyon 

Yo dwe rele biwo prensipal la pou tout chanjman nan transpòtasyon (239-377-6700) 

oswa paran oswa responsab legal ekri l epi soumèt li nan biwo devan an.  Yo pa pral fè 

okenn chanjman nan transpòsyon si se yon elèv ki di sa.   Yo ta dwe resevwa tout 

chanjman nan transpòtasyon apati 2:15 PM nan jou chanjman an pou asire ke genyen 

tan pou kominike chanjman an avèk manb pèsonèl ki anchaj pou fè sa.  Si yon paran 

pale avèk pwofesè salklas la dirèkteman de yon chanjman nan transpòtasyon, paran 

an toujou genyen pou rele biwo a. 

 

Patisipasyon 

Paran/Responsab dwe pran anchaj patisipasyon pitit yo.  Vin lekòl chak jou, alè, epi 

rete pou tout jounen an se yon siksè akademik enpòtan.  Yo ansenye pifò sijè an 

sekans, egzije konpreyansyon chak konsèp nan lòd prezantasyon li.  Anbsanteyis 

pèsistan kreye yon veritab eprèv pou yon timoun epi I parèt yon pwoblèm serye.  Nou 

vle mete ou okouran ke absans eksesif oswa san eksplikasyon pral abouti sou yon enkèt 

pa Depatman Sèvis Elèv yon.  Chapit 232.10, Lalwa Florid, ki deklare, “Chak paran yon 

timoun ki nan laj patisipasyon obligatwa nan lekòl dwe responsab pou patisipasyon 

timoun nan nan lekòl jan pwovizyon Lalwa Lekòl Florid egzije sa.  Absans yon timoun 

nan lekòl dwe evidans legitim yon vyolasyon nan Lalwa Eskolè”. 

Règleman CCPS:  

https://go.boarddocs.com/fl/collier/pl/Board.nsf/goto?open&id=C55L4V4FE068#   

 

Absans 

Si pitit ou a pral absan nan lekòl, nou mande pou paran rele biwo lekòl nou an (239-

377-6700) anvan 8:45am, pou notifye nou ke li p ap vin lekòl.  Paran ta dwe bay non 

pitit yo, non pwofesè li, rezon li absan an.  Si yon timoun absan san notifikasyon 

paran/respnsab li, lekòl la pral aktivite yon apèl telefonik otomatik pou enfòme paran li 

sou absans timoun nan lekòl. 

Yo egzije Paran/Responsab pou notifye lekòl la lè pitit yo absan epi enfòme lekòl la 

rezon pou absans lan nan venn-kat è (24) nan yon apèl telefonik oswa yon nòt ekri 

oswa yon kouryèl pou paran an kalifye pou yon ekskiz oswa pou valide absans lan.  

Men tip absans yo anba: 

• Absans motive: Elèv la absan, epi l prezante yon nòt doktè. 

• Absans valide: Elèv la absan, epi paran/responsab la kontakte biwo devan pou 

enfòme lekòl la (yo fè apèl sa a chak jou yon timoun p ap vini lekòl) 

• Absans ki pa motive: Elèv absan, epi yo pa mete lekòl la okouran dabsans lan.  

Kominikasyon sou Patisipasyon 

Si yon elèv absan san notifikasyon paran, lekòl la pral aktive yon apèl telefonik otomatik 

pou enfòme paran an dabsans lan.  Yo pral kontakte paran an atravè telefòn aprè 5 

absans pa semès.  Yo pral voye yon lèt 7 e 10 jou pou dokimante absans yo. Paran 

https://go.boarddocs.com/fl/collier/pl/Board.nsf/goto?open&id=C55L4V4FE068


kapab genyen pou rankontre asistan direktè a e prezante pèsonèlman nan distri eskolè 

a tou si yon timoun ap plede absan.  

Anreta  

Yo espere pou tout elèv rive lekòl nan yon manyè opòten.  Nenpòt elèv ki pa nan lekòl 

la apati 8:20 konsidere anreta pou kla.  Pa genyen reta ki motive amwenske te genyen 

yon pre aranjman ki te fèt pou enstriksyon relijye, jou fèt oswa pou maladi oswa blesi li 

konfime pa yon deklarasyon an ekri ki soti nan men yon doktè lisansye. Nòt: Pwoblèm 

machin e dòmi vole moun pa ekskiz pou anreta nan lekòl.  

Règleman sou Anreta 

Yo espere pou tout elèv rive lekòl alè chak jou.  Yon elèv ki pa nan lekòl la apati 8:20 

a.m. pral konsidere anreta. 

Yo konsidere tout reta san motive amwenske sa yo ki pre apwouve pou enstriksyon 

relijye, fèt relijyez, oswa maladi/blesi ki sipòte pa yon dokimantasyon ki soti nan men 

yon pwofesyonèl ki lisansye pou bay swen sante. Yo pa konsidere pwoblèm machin, 

pwoblèm nan trafik e dòmi vole kòm ekskiz ki motive pou moun anreta. 

Elèv e paran/responsab dwe rapòte nan biwo devan an lè yo rive anreta yon fason 

pou yo resevwa yon pas pou aksepte yo nan klas. 

Konsekans pou anreta pral etabli nan kòmansman chak semès. 

Konsekans pou Moun k ap Plede Anreta 

• Anreta 1-4: Avètisman 

• Anreta 5-12: Detansyon pou Manje Midi 

• Anreta 13+: Miltip Detansyon pou Manje Midi, Sispansyon nan Lekòl (ISS), 

Sispansyon Andeyò Lekòl (OSS), Akò sou Patisipasyon, epi/oswa Konferans Paran 

Travay Ratrapman 

Si yon elèv absan lekòl, se reponsablite l pou akonpli travay ratrapaj li te manke 

pandan tan sa a.  Si elèv la manke pliske de jou pou maladi, yon paran kapab 

kontakte lekòl la pou jwenn enfòmasyon sou devwa l manke yo.  Pwofesè dwe kapab 

pou bay 24 èd tan pou prepare devwa ratrapaj e materyèl.  Yo bay omwen yon (1) jou 

pou pèmèt chak devwa elèv la manke.   Yon elèv oswa pwofesè kapab dakò sou orè 

altènativ pou travay ratrapman ki bezwen modifye.  

 

Teknoliji/Aparèy Distri eskolè a 

Avansman nan teknoloji fondamantalman chanje fason moun resevwa enfòmasyon e 

kominike nan mond nou an. Chanjman sa yo kreye nouvo zouti pou amelyore 

ansèyman e enstriksyon. Herbert Cambridge Elementary School kontan pou l kapab ofri 



elèv nou yo aksè nan teknoloji òdinatè ki pral pèmèt yo pwofite nouvèl opòtinite sa yo. 

Elèv nou yo fèt nan fason nimerik epi y ap viv nan yon mond kote kreyasyon 

enfòmasyon e konsomasyon ap fèt tout tan.  Nou anvizyone yon anviwònman 

enstriksyon kote teknoloji fè pati nou, li pa separe nou.  

Telefòn Selilè 

Règleman Konsèy Administrasyon Lekòl la deklare ke elèv posede telefòn selilè ansanm 

avèk lòt aparèy elektwonik nan lekòl e nan bis se yon previlèj pou kominikasyon pou 

pale avèk paran/responsab yo, fòsdelòd, oswa sou direksyon pwofesè a.  Pou prezève 

anviwònman edikatif apwopriye e anpeche deranjman, telefòn selilè e aparèy 

elektwonik dwe fèmen e yo pa dwe devan zye depi jounen lekòl kòmanse jiskaske elèv 

lage. 

Pwogram Kafeterya 

 Meni pou dejene e manje midi yo pibliye annavans nan sit entènèt Lekòl Piblik Collier 

County la.  

Dejene – yo sèvi li chak jou apati 7:45 AM pou 8:20 AM elèv pa peye.  Elèv ki bezwen 

manje dejene dwe ale nan kafeterya touswit lè yo rive lekòl la.  

Manje midi – Se yon pla cho ki pral sèvi chak jou. **(Elèv pa pral peye pou manje midi 

pou ane eskolè 2026-2027) la  

Bwat Manje – Si elèv chwazi pou pote manje soti lakay yo, yo dwe enkli tout atik nesesè 

(kiyè, napkin, elatriye). Yo pa pèmèt resipyan an Glas.  Mamit “Snap top” pafwa difisil 

pou timoun ouvri epi yo danjere.   Pakonsekan, nou mande pou itilize resipyan plastik 

pou bwason oswa manje.  Tanpri ede nou pou nou ede elèv nou yo fè yon chwa sen 

nan manje yo epi pa enkli soda oswa sirèt nan bwat manje yo. • sèvis Nitrisyon - 

https://www.collierschools.com/Page/241  

Manje avèk Pitit ou  

Nou akeyi paran pou vin rejwi yo nan yon pla avèk pitit yo.  Nou mande pou swiv 

pwosedi enskripsyon an nan biwo prensipal la.  Ou dwe prezante foto ID ou.  Pou rezon 

sekirite, paran kapab sèlman manje avèk pitit yo nan tab la, nan kafeterya a.  Yo pa 

pèmèt moun pote atik alimantè pou vin pataje avèk lòt timoun. 

Selebrasyon nan Klas e Fèt Nesans 

Pral genyen pèmisyon pou twa selebrasyon nan klas pandan ane eskolè a.  

selebrasyon sa yo enkli yon selebrasyon vakans livè, selebrasyon Jou Valanten, e 

selebrasyon fen-dane.  Tanpri raple (Daprè Liy Direktiv CCPS) friyandiz nitritif pou yon 

meni selebrasyon.  CCPS pa pèmèt moun fè manje pote nan lekòl la.  Anpil elèv fè alèji 

avèk manje epi nou p ap pèmèt yo manje yon bagay pa aksidan epi ki lakoz yon 

reaksyon alèjik sou yo.  Atik yo vann nan magazen tou prepare make yon fason pou 

moun konnen engredyan ki nan yo.  Sa pèmèt biwo a reponn kesyon paran avèk 

konesans efikasite. 

• Si yo bezwen rafrechisan pou selebrasyon yon klas, pwofesè a pral fè aranjman 

yo. 

https://www.collierschools.com/Page/241


• Pou evite deranjman nan anviwònman eskolè a, nou mande pou ou pa pote flè 

oswa balon ki delivre pou pitit ou a nan  lekòl.  Yo pa pral delivre atik sa yo nan 

klas pandan lekòl ap fonksyone. 

 

Selebrasyon Fèt Nesans 

 Yo pa kapab voye Cupcakes oswa nenpòt bagay similè nan fèt nesans elèv la.  

Si ou ta renmen voye yon ti sak kado oswa yon kado tou vlope ou achte nan yon 

magazen ke elèv la kapab pote lakay, ou kapab fè sa.  Paran dwe kominike avèk 

pwofesè a anvan yo swete voye yon ti sak kado oswa yon ti friyandiz pou fèt nesans 

lan.  Selebrasyon nan yon lè pandan klas detèmine pa pwofesè a.  Chak pwofesè klas 

rekonèt fèt nesans yon timoun nan divès fason.  Nan tout ka yo, yo rekonèt timoun nan 

jou espesyal yo.  

  Distribisyon envitasyon fèt nan lekòl lakoz plizyè pwoblèm enkli deranjman nan klas, 

santiman timoun ofanse, e afeblisman nan koyezyon ekip klas la. Nou mande pou 

eseye fè pratike sa a amwenske yo envite tout elèv. 

 Règleman Bfit CCPS - https://www.collierschools.com/Page/791  

 

Plasman nan Klas 

Administrasyon e manb pèsonèl Herbert Cambridge Elementary pral konsidere tout 

aspè sou done akademik, devlopman sosyal, e bezwen inik elèv avèk pridans kòm kritè 

pou plasman.  Lefèke nou kwè paran se patnè enpòtan nan pwosesis edikasyon e ofri 

kontribisyon valab, paran yo ki dezire pataje plis enfòmasyon sou pitit yo, men ki pa vle 

fè sa avèk non espesifik pwofesè, kapab fè sa.  

Katab Kominikasyon  

Chak mèkredi, nou pral voye katab kominikasyon yo lakay avèk elèv.  Katab sa yo pral 

genyen enfòmasyon sou Lekòl Piblik Collier County e HCE. Sa a se yon gwo opòtinite 

pou fanmi diskite evènman lekòl e distri eskolè alavni.  

Konferans  

Nou ankouraje kominikasyon ant lakay e lekòl.  Si ou genyen nenpòt kesyon, enkyetid 

oswa ou ta dezire diskite pwogrè pitit ou, nou sijere ou voye yon kouryèl, oswa rele 

pwofesè pitit ou a.  Pou rann sa fi fasil pou ou, asire ke ou pwograme reyinyon 

annavans pou asire disponiblite pwofesè pitit ou.  Lè orè pwofesè se 7:35 AM pou 3:05 

PM.  

 

Kòd Abiman 

Herbert Cambridge swiv kòd abiman nan imaj anba a, epi tou yo dekri sa a nan 

Manyèl sou Kòd Konduit Elèv CCPS la. Men lyen sou règleman anba: 

https://www.collierschools.com/Page/776  

https://www.collierschools.com/Page/791
https://www.collierschools.com/Page/776


yo pral anonse nenpòt jou espesyal, tankou jounen djin, mayo espeayl, jou moun 

kapab abiye nenpòt jan, chapo oswa kostim annavans avèk apwouval direktè a. 

Yon fwa lekòl la dakò jou an, elèv la dwe mete badj ID li pandan l nan lekòl la.  

Fanmi responsab pou achte yon nouvo badj pou $3.  

 

 

 

 

 

 

 

 

 

 

 

 

 

 

 

Men sa pou Kite Lakay  

Yo pa pèmèt jwèt, radyo, wolè, boul, baton, kat e objè pwenti/file nan lekòl la.  Atik 

valab tankou bijou, objè dantan, lajan ta dwe rete lakay tou.  Lekòl la oswa distri eskolè 

pa responsab pou atik pèsonèl ki pèdi oswa yo vole.  

Enfòmasyon sou Sante  

Yo mande pou paran rele lekòl la pou notifye l sou nenpòt absans timoun nan nan 377-

6700 anvan 8:45 AM. Fasilite pou swen ijans nan lekòl la limite. Aranjman pou vin pran 

timoun ta dwe fèt touswit.  An palan de maladi transmisib, se sèlman yon doktè oswa 

enfimyè nan Depatman Sante Collier County ki kapab sètifye yon timoun pa genyen 

maladi transmisib la ankò.  Nou kapab sèlman rele paran epi mande pou timoun nan 

rete lakay li jiskaske l resevwa yon otorizasyon ofisyèl an ekri.  Nou apresye koperasyon 

ou nan sitiyason sa a.  

Si genyen yon maladi oswa blesi serye, yo pral notifye paran imedyatman, e direktè a 

kapab rele Sèvis Medikal ijans oswa mennen elèv la nan yon falisite pou pran swen 



ijans.  Yo pral bezwen pèmisyon pou tretman ijans.  Nan yon ka kote yo pa kapab 

jwenn responsab legal, direktè a kapab pran desizyon medikal ijans, si blesi a menase 

lavi timoun nan.  

Sèvis sante jwe yon pati enpòtan nan pwogram eskolè total elèv la.  Manb pèsonèl 

sante lekòl la pwomote siksè akademik kote yo ede asire ke elèv yo an sante epi yo prè 

pou aprann. Enfimyè lekòl e asistan sante eskolè ede jere kondisyon maladi kwonik, 

idantifye epi fè swivi sou pwoblèm sante yo sispèk, jere maladi e blesi, kontwole 

vaksinasyon e dokimantasyon sou egzamen fizik, epi sèvi kòm yon resous sou 

enfòmasyon sante e byennèt.  Pou ede pwoteje sante tout elèv, nou mande paran 

pou swiv gid direktiv anba yo.  Resous Sante CCPS - 

https://www.collierschools.com/HealthServices  

Kilè pou kenbe elèv lakay-timoun ki genyen yon tanperati 100 degre oswa pi wo ta 

dwe kontwole lakay pou lòt sentòm maladi jiskaste fyèv la tonbe pou 24 èdtan.  Abilite 

yon timoun pou pèfòme nan lekòl diminye si l pote l byen.  Si pitit ou ap plede genyen 

dyare detanzantan oswa l ap vomi, li genyen granfe oswa grann feblès, nou mande ou 

konsilte yon pwofesyonèl ki bay swen sante epi fè l rete lakay jiskaske li fè mye oswa 

doktè ou otorize l retounen lekòl. 

Medikaman  

Nenpòt lè sa posib, yo ta dwe administre remèd lakay.  Sepandan, si sa nesesè pou pitit 

ou resevwa medikaman nan lekòl, nan bokal orijinal, konplete, epi siyen yon Fòm 

Otorizasyon pou pran Medikaman.  Si yo egzije yon preskripsyon nan lekòl, doktè ki 

preskri medikaman an dwe konplete e siyen Otorizasyon an tou.  Fòm sa a lokalize nan 

sit entènèt distri lekòl la oswa yo kapab jwenn li nan biwo enfimyè lekòl nou an.  Yo 

mentni medikaman nan klinik lekòl la.  Si pitit ou genyen yon kondisyon sante ki egzije 

medikaman oswa tretman, nou mande pou kontakte enfimyè la.  Si pitit ou bezwen 

medikaman pou tèt fèmal, nou mande pou rele enfimyè lekòl la pou diskite meyè 

opsyon pou pitit ou.  Yo egzije paran vin pran medikaman ki pa fin itlize tou.  Alafen ane 

a, yo jete nenpòt medikaman yon paran pa vin pran.  

Pou nan Tèt  

Zafè pou nan tèt e lant (ze pou) pa etonan nan lekòl elemantè.  Yo rele paran pou vin 

pran timoun sa yo ki genyen enfestasyon. Timoun sa yo pa kapab retounen nan klas 

toutotan paran yo pa rezoud woblèm nan.  Yo dwe prezante verifikasyon tretman nan 

biwo a, epi yo pral egzamine cheve e po tèt pitit ou pou verifye si pou avèk lant yo ale 

anvan l kapab retounen nan klas.  Timoun nan kapab vin genyen bèt yo ankò si yon sèl 

lant rive rete vivan nan po tèt la.  Pou nan tèt, souvan pwopaje pa kontak dirèk tèt-a-

tèt andeyò lekòl, ou jwenn sa a anpil nan jenn timoun.  Pou nan tèt e lant (ze pou) pa 

yon maladi transmisib epi l pa yon risk sante siyifikatif.  Pwosedi Lekòl Piblik Collier 

County konsènan jesyon pou nan tèt baze sou rekòmandasyon Akademi Amerikan de 

Pedyat, Asosyasyon Nasyonal Enfimyè Lekòl e Sant pou Kontwòl Maladi (CDC).  

Vaksinasyon & Sètifika Sante  

Lalwa Florid egzije pou tout elèv ki anwole nan lekòl genyen prèv yon egzaminasyon 

fizik klase nan dosye yo e ki fèt nan yon peryòd douz (12) mwa touswit aprè yo fin 

anwole ansanm avèk sètifikasyon vaksinasyon. Yo ta dwe mete Sètifika vaksinasyon sa 

https://www.collierschools.com/HealthServices


a ajou e prezante li aprè kòmansman ane lekòl la chak ane.  Inite Sante Piblik nan 

Collier County HRS la pral bay vaksinasyon gratis pou tout timoun. Nou mande pou wè 

avèk manb pèsonèl biwo nou an pou syèj ki prè ou ki kapab ede ou nan domèn sa a 

 

Kat Ijans  

Kat Ijans kapab konplete anliy atravè CCPS Portal, itilize lyen anba.  Nenpòt elèv ki pa 

genyen yon kat ijans elektwonik pral resevwa yon kopi pou ranpli.  Nou pral voye lakay 

yon kat ijans ki pral mande pou bay enfòmasyon enpòtan sou pitit ou.  Kat sa a pral 

mentni nan dosye anka li ta nenesè pou yo kontakte ou.  Li enpòtan pou enfòme biwo 

a sou nenpòt chanjman nan adrès, nimewo telefòn, oswa kontak ijans pandan ane 

eskolè a.  Anka yon aksidan oswa yon maladi, nou dwe genyen enfòmasyon egzakt 

pou kontakte ou touswiv. Nou pral kontakte EMS (Sèvis Medikal Ijans) pou ijans serye. 

Enkyetid sou swen dwe klèman endike, e prezante dokimantasyon legal. 

https://origin.collierschools.com/app/Portal  

CCPS Portal  

Asire ke ou mete enfòmasyon kontak ou ajou! Ou kapab vizite CCPS Portal, paran 

kapab mete enfòmasyon kontak yo ajou, chwazi kominikasyon ou prefere, chwazi pou 

resevwa mesaj tèks nan lekòl yo epi nan distri eskolè a, epi verifye enfòmasyon 

enpòtan.  Klike isi a pou vizite CCPS Portal https://origin.collierschools.com/app/Portal 

Devwa  

Demand pou devwa pral varye selon nivo klas. Pou plis enfòmasyon, nou mande pou 

kontakte pwofesè pitit ou.  Ou ta dwe kontakte pwofesè a tou si pitit ou a parèt pase 

twòp tan nan devwa a.  Asire ke pèfòmans timoun nan reflete klas Ii epi li metrize 

estanda yo, devwa pa kapab yon faktè nan okenn klas nan domèn akademik klas K-5.  

Pèdi & twouve  

Tanpri make non pitit ou sou bwat manje, jakèt, swetè, e sou-vètman.  Anpil atik konsa 

pèdi e yo pa reklame yo.  Genyen yon zòn nan kafeterya pou atik pèdi e twouve.  

Alafen chak peryòd klas, yo pral bay tout atik ki pa reklame pou òganizasyon charitab. 

 

 

Angajman Paran & Kominote  

Herbert Cambridge Elementary School ankouraje e akeyi vizitè nan lekòl nou an.  Kòm 

sekirite se yon priyorite, nou kòdyalman raple TOUT vizitè, yo egzije pou prezante foto 

idantifikasyon ou chak fwa ou vizite lekòl nou an.  

Pwosedi Vizitè  

Tout Lekòl Piblik Collier County genyen yon sèl pwen dantrans.  Rantre prensipal HCE 

nou an (biwo devan) an genyen yon sonnèt nan pòt la epi vizitè ki vini nan lekòl la pral 

genyen pou sonnen sonnèt la ki akote pòt la pou yo pèmèt li rantre.  Lè manb pèsonèl 

biwo devan an reponn, li pral mande pou non ou epi ki rezon ou vizite lekòl la, ki kapab 

https://origin.collierschools.com/app/Portal
https://origin.collierschools.com/app/Portal


enkli non pitit ou.  Nou mande pou prezante foto ID ou nan kamera dirèkteman anlè 

sonnèt la.  Yon fwa yo apwouve ou epi yo ba ou aksè, nou mande pou ou pa pèmèt 

lòt moun ranre dèyè ou.  Pandan w ap rantre a, ou pral swiv pwosedi pou vizitè siyen 

nou an; ou pral eskane ID ou e resevwa pas vizitè ou. Vizitè ta dwe planifye pu rive nan 

lekòl nou an kèk minit anvan pou kapab rann vizit yo rapid. Tout vizitè dwe soti nan pòt 

devan tou.  Nou egzije tout paran e manb kominote pou obsève atant pou pa fimen 

pandan yo nan HCE kòm fasilite Lekòl Piblik Collier County “Se yon Anviwònman ki pa 

Pèmèt Fimen e Pran Tabak.”  

Volontè  

Herbert Cambridge Elementary apresye volontè e tout sa yo fè pou elèv, pwofesè, e 

manb kominotè nou yo.  Pou fè volontè, ou dwe konplete aplikasyon volontè a anliy 

nan sit entènèt distri eskolè a ki anba.  Nou ankouraje paran e manb kominote yo pou 

pataje talan yo kote yo kapab ede elèv e pwofesè nan yon varyete fason.  Paran ki vle 

fè volontè nan klas oswa akonpanye elèv nan pwomnad, dwe konplete aplikasyon 

anliy nan.  Yo petèt mande paran e manb kominote ki vle fè volontè pou travay nan 

yon varyete anviwònman pou pi byen sèvi bezwen elèv e pwofesè nou yo. Yo pral 

rekonpanse ou grasyezman avèk anpil souri e anpil apresyasyon.  Tout volontè dwe 

swiv pwosedi ki dekri anwo yo.  Pwosesis & Aplikasyon pou fè Volontè nan Lekòl Piblik 

Collier County - https://www.collierschools.com/Page/215  

Sèman Alejyans  

Selon lalwa, elèv dwe resite Sèman Alejyans nan kòmansman chak jounen lekòl. 

Sepandan, yon elèv genyen dwa pou l pa patisilpe nan resitayon Sèman an e yo dwe 

ekskize yon fwa paran li fè yon demann an ekri.  Sa a enkli pou yo pa egzije elèv la 

kanpe epi mete men dwat li sou kè li pandan resitasyon an.  Yo espere pou elèv yo 

ponkò ekskize montre tout respè pou drapo a kote yo pral kanpe avèk atansyon pou 

plase men dwat yo sou kè yo epi resite Sèman an.  

Kanè/Rapò sou Pwogrès 

Yo pral fè soti rapò sou pwogrè epi voye yo lakay aprè chak peryò klas (4yèm ka a pral 

disponib anliy).  Nou mande pou ou revize rapò pwogrè pitit ou swayezman fè remake 
tout  kòd, nòt, e eksplikasyon ki ekri.  

 

Sipò Entèvansyon sou Konpòtmam Pozitif (PBIS)  

Nou fyè pou konpòtman ekselan timoun nou yo nan Herbert Cambridge Elementary.  

Yon pwogram pou sipòte konpòtman nan tout lekòl la ekziste pou tout elèv fleri e 

kwase.  Yo anseye règleman e atant, modèl, e antrene pa tout fakilte a. Règleman sa 

yo aplike nan fason konstan e etik.  Tout klas pral devlope epi mentni yon ansèyman 

dewot kalite e anviwònman enstriksyon ki asire eksperyans pozitif, sekirize, e avèk siksè. 

Yo espere pou tout elèv e manb pèsonèl swiv epi satisfè atant tout lekòl la pou acheve 

objektif yo.  Yo pral ansenye atant tout lekòl la epi yo pral ofri opòtinite pou pratike 

atant sa yo chak jou nan yon varyete anviwònman.  Yo egzije tout manb pèsonèl pou 

https://www.collierschools.com/Page/215


konprann epi pwomote atant pou asire koyerans e estrikti pou siksè. Atant yo ta dwe 

revize chak jou. 

 

Atant HCE: HEART 

H: Onèt E: Prese pou Aprann A: Responsablite R: Respektye e Responsab T: Espri Dekip 

Konduit e Disiplin Elèv  

HCE swiv sistèm disiplin pwogresif Kòd Konduit Elèv CCPS a.  

 Kòd Konduit Elèv https://www.collierschools.com/Page/284  

Pwogresyon sou Disiplin 

Apati out 2026, Herbert Cambridge Elementary School pral swiv yon pwogresyon etabli 

sou konsekans disiplinè pou enfraksyon sou konpòtman minè pou asire koyerans e jistis 

nan aplikasyon disipin elèv. 

Enfraksyon serye, enkli enfraction zewo tolerans, ki kapab jistifye konsekans ki devye 

pwogresyon sa a epi ki pral adrese an konfòmite avèk règleman e diskresyon 

administrasyon an. 

Pwogresyon Konsekans 

• Rekòmandasyon 1-2: Detansyon pou Repa 

• Rekòmandasyon 3-4: Sispansyon nan Lekòl (ISS) e Konferans Paran 

• Rekòmandasyon 5-6: Akò sou Konpòtman e Sispansyon Milti Jou nan Lekòl 

• Rekòmandasyon 7-8: Sispansyon Andeyò Lekòl (OSS) 

• Rekòmandasyon 9+: Miltip Jou OSS, jiska 10 Jou ISS/OSS, e posiblite pou Revizyon 

Administratif sou Plasman Altènatif 

 

 

Konsèy Konsiltatif Lekòl (SAC)  

Konsèy Konsiltatif Lekòl HCE a fòme selon liy direktif eta e konte a daprè Responsablite 

Lejislalsyon 1991 lan.  Manb SAC yo traavay avèk paran, manb kominote, elèv, e manb 

pèsonèl pou aplike Plan Amelyorasyon Lekòl nou an (SIP). Reyinyon yo òganize chak 

madi yon fwa pa mwa a 7:45 AM nan Bibliyotèk la.  Nou mande pou vizite sit entènèt 

HCE nou an pou enfòmasyon sou SAC. 

Konseye Lekòl  

Nou genyen manb pèsonèl pwofesyonèl ki sèvi kòm konseye lekòl Herbert Cambridge 

Elementary.  Konseye nou yo disponib pou travay avèk tout elèv atravè inite gidans klas 

https://www.collierschools.com/Page/284


yo. Anplisdesa, nou genyen konsèy endividyèl e aktivite ti gwoup ki disponib.  Nenpòt 

kesyon oswa enkyetid konsènan pwogram endividyèl pitit ou dwe ale dirèkteman bay 

yon administratè.  

Rekonesans pou Elèv  

Yo rekonèt elèv nan yon varyete fason pou akonplisman yo.  Aplis de rekonesans nan 

klas, genyen rekonesans pou tou lekòl la. Rekonesans e motif varye chak ane depann 

de objetif amelyorasyon lekòl la, objektif endividyèl pou elèv, e kontribisyon manb 

pèsonèl e elèv.  

Egzanp sou rekonesans elèv kapab enkli: Accelerated Reader oswa iReady – elèv pral 

genyen yon objektif Accelerated Reader oswa iReady chak ka nan ane a.  Si elèv 

satisfè objektif sa a anpatikilye, yo pral rekonèt li nan divès fason avèk atik tankou 

friyandiz, otokolan oswa sètifika.  

Yo kapab rekonèt Elè 5yèm ane k ap avanse pou divès akonplisman akademik e sans 

dirijans.  

Liv  

Eta florid ofri liv pou elèv.  Y ap chaje elèv ki pèdi liv ke yo te resevwa nan lekòl la epi 

pou liv ki domaje pa neglijans. Règleman sa a aplike pou tou liv yo pa retounen nan 

Bibliyotèk la. 

Plan Trafik pou Liy Machin nan 

Pandan peryòd kote genyen anpil anbouteyaj machin, lè lekòl lage, nou mande pou 

swiv plan trafik ki apwouve a.  anbouteyaj kòmanse dabitid se nan kòmansman ane 

eskolè, ranvwa pandan lapli e zèklè, e nan lòt okazyon.  

• Deplasman trafik nan yon modèl sou menm direksyon lekòl HCE a (swiv flèch nan 

dyagram nan) 

• Si ou wè li rezonab pou fè sa, soti nan wout ou ye a, epi vire bò zepòl DWA ou.  

Tann jiskaske li bon pou avanse. 

• Swiv direksyon adjwen an e manb pèsonèl HCE a.   

o Adjwen an pa pral pèmèt moun vire agoch nan 20yèm PL SW la nan pakin 

lekòl la. 

o Ou kapab genyen pou desann fenèt ou pou kapab tande direksyon 

adjwen an. 

• Nou mande pou ou janti avèk lòt chofè/paran.  Pa pase devan moun – ale 

alafen liy nan.  Liy nan kapab fini nan 50yèm ri oswa li kapab rive nan 22yèm aveni. 

• Pa bloke pasaj la oswa wout bis yo. 

Lòt rapèl pou fanmi ki nan liy machin nan: 

• Sekirite anvan tou! Elèv e rezidan katye a ap mache sou twotwa a e sou pasaj 

la.  Pran prekosyon sou sa ki antoure ou.   

• Yon fwa ou rive nan lekòl la, asire ke pitit ou prè pou soti nan veyikil la.  Si timoun 

nan kapab, nou ta prefere l soti nan veyikil la san asistans manb pèsonèl.   



• Ou dwe genyen yon siy vèt ki briye e ki montre ou vin chèche oubyen mennen 

timoun lekòl pou ou vin pran pitit ou.  Nou mande pou ekspoze siy nan alavans 

yon fason pou adjwen an oswa manb pèsonèl la konnen entansyon ou pou 

rantre nan lakou lekòl la.  

• Yon fwa ou soti nan liy nan, ou dwe estòp nan siy estòp lan e anvan twotwa a 

amwenske yon manb pèsonèl ap dirije trafik nan wout la epi l ap siyale pou soti 

nan lekòl la. Avanse avèk prekosyon. 

Swiv tout Lwa Florid (FS) òdonans konte a:  yo mete kèk nan yo nan lis anba.  

• Siy estòp (estòp anvan liy espòp la, pasaj, e twotwa a) ………………. FS 316.123 

• Pa itilize telefòn nan zòn lekòl (500 pye de lekòl la) … FS 316.306 

• Senti sekirite atache………………………………………………………………… FS 

316.614 

• Lwa pou retni timoun ……………………………………………………...... FS 316.613 

• Siyal pou vire……………………………………………………………....... FS 316.155 

• Vire tou won …………………………………………………………………… FS 316.1515 

• Pase nan yon zòn pou pa pase 

•  Zòn pasab/doub liy jòn ……………………….  FS 316.0875 

• Limit vitès e limit vitès nan yon zòn aktif bò 𝑙𝑒kòl ………………… FS 316.1895 

• Pagen moun ki pral rete, kanpe, oswa estasyone yon veyikil sou wout, nan ale 

yon mezon oswa nan yon pasaj (Seksyon 130-66 nan kòd minisipal. 130-66) 

 

Pou plis enfòmasyon sou lwa trafik nan Florid epi ale nan: 

https://library.municode.com/fl/collier_county/codes/code_of_ordinances?nodeId=PTI

CO_CH130TRVE_ARTIIPA_DIV1GE    

http://www.leg.state.fl.us/statutes./index.cfm?App_mode=Display_Statute&URL=0300-

0399/0316/0316ContentsIndex.html      

https://library.municode.com/fl/collier_county/codes/code_of_ordinances?nodeId=PTICO_CH130TRVE_ARTIIPA_DIV1GE
https://library.municode.com/fl/collier_county/codes/code_of_ordinances?nodeId=PTICO_CH130TRVE_ARTIIPA_DIV1GE
http://www.leg.state.fl.us/statutes./index.cfm?App_mode=Display_Statute&URL=0300-0399/0316/0316ContentsIndex.html
http://www.leg.state.fl.us/statutes./index.cfm?App_mode=Display_Statute&URL=0300-0399/0316/0316ContentsIndex.html

